
Euskararen Nafar Institutuko Gobernu Kontseilua osatu dute
Asteartea, 2008ko martxoaren 11. Gaur goizean Euskararen Nafar Institutuko Gobernu Kontseilua osatu dute, Hezkuntza Departamentuko San Cernin Aretoan.

Bilerako gai zerrenda honako hau izan da: Gobernu Kontseilua osatzea, 2008ko aurrekontu ildoak eztabaidatzea, urteko kudeaketa plana irakurtzea eta onartzea, eta galde-eskeak. 


Gobernu Kontseilua presidenteak, presidenteordeak, idazkariak eta Administrazioko Departamentuetako zenbait ordezkarik osatzen dute, eta honako ahalmen hauek ditu: erakundeko aurrekontuen aurreproiektua, urteko kudeaketa plana eta egin daitezkeen txostenak onartzea, eta besteak beste, plan estrategikoak baimentzea. Kontseiluaren ohiko bilerak gutxienez ere urtean behin eginen dituzte, eta ezohikoak, berriz, presidenteak deialdia egiten duenean.


Carlos Pérez-Nievas López de Goicoechea Hezkuntza Departamentuko kontseilaria Kontseiluko presidente izanen da, eta Xavier Azanza Arbizu Institutuko zuzendari kudeatzailea, berriz, presidenteorde. Kontseiluko kide izanen dira honako hauek: Ildefonso Sebastián Labayen Lehendakaritzaren zuzendari nagusia, Lehendakaritza, Justizia eta Barne Departamentuko ordezkari gisa; José Ignacio Pérez de Albéniz Andueza Zerga Ogasuneko zuzendari kudeatzailea, Ekonomia eta Ogasun Departamentuko ordezkari gisa; Pedro Pegenaute Garde Toki Administrazioko zuzendari nagusia, Toki Administrazioko Departamentuko ordezkari gisa; Joaquín Ortigosa Ocón Komunikazioko zuzendari nagusia, Erakundeekiko Harremanetarako eta Gobernuaren Eledunaren Departamentuko ordezkari gisa; eta Teresa Aranaz Jiménez Antolamendu, Kalitate eta Berrikuntzako zuzendari nagusia, Hezkuntza Departamentuko ordezkari gisa. 

Kontseiluko kide izanen dira, era berean, honako hauek ere: Enrique Martín de Marcos Osasuneko zuzendari nagusia, Osasun Departamentuko ordezkari gisa; Andrés Eciolaza Carballo Ingurumenaren eta Uraren zuzendari nagusia, Landa Garapen eta Ingurumen Departamentuko ordezkari gisa; Ana Frías Pardo Nafarroako Gazteria Institutuko zuzendaria, Familia, Gazteria, Kirol eta Gizarte Gaietako Departamentuko ordezkari gisa; Carlos Erce Eguaras Kulturaren zuzendari nagusia, Kultura eta Turismo Departamentuko-Vianako Printzea Erakundeko ordezkari gisa; José Luis Echavarri Arraiza Herri Lanetako zuzendari nagusia, Herri Lan, Garraio eta Komunikazio Departamentuko ordezkari gisa; Jesús Ascunce Eliz Etxebizitza eta Lurralde Antolamenduko zuzendari nagusia, Etxebizitza eta Lurralde Antolamenduko Departamentuko ordezkari gisa; eta José Luís Ruiz Ciruelos Nafarroako Enplegu Zerbitzuko zuzendari kudeatzailea, Berrikuntza, Enpresa eta Enplegu Departamentuko ordezkari gisa. Amaitzeko, Julen Calvo Jiménez Euskararen Garapenerako Zerbitzuko zuzendaria Kontseiluko idazkari izanen da.

Aurrekontua

Ildo bakoitzeko aurrekontua berrikusi dute. Hain zuzen, Euskararen Nafar Institutuak 4.045.435 euroko aurrekontua du, 2008rako; beraz, iazkoarekin alderatuz gero, aurrekontuak %66,58 egin du gora. Hiru proiektutan banatuta dago, eta aurrekontuaren gehiengoa euskararen garapenerako proiektuari dagokio, %59,22. Programaren baitan, atalik garrantzizkoena transferentzia arruntena da, eta guztizko aurrekontuaren %46,71 horiei dagokie. Partidarik garrantzizkoenak honako hauek dira: Nafarroako Udal eta Kontzejuei euskarari buruzko laguntzak emateko partida, 550.000 eurokoa; gau-eskolei diru laguntzak emateko partida, 510.000 eurokoa; eta hedabideetako euskarari buruzko programetarako partida, 310.000 eurokoa. Gainera, beste bi partida sortu dituzte; bat, 40.000 eurokoa, informazioaren eta komunikazioaren teknologietan euskara sustatzeko, eta bestea, 150.000 eurokoa, euskarazko kultur ekimenak sustatzeko. 


Programako aurrekontuaren %9,01 gastu arruntetarako izanen da. Zerbait nabarmentzekotan, hamahiru partida berri sortu dituztela, eta hartara, gastu arruntak %165,15 handitu direla. Partidarik garrantzizkoenetako bat, 110.000 eurokoa, euskarazko kanpainak egiteko izanen da. Era berean, “terminologia eta hizkuntzalaritza” partida sortu dute, 30.000 euroko aurrekontua duena. Zenbateko handia duten beste bi partida ere nabarmendu behar ditugu; bat, 60.000 eurokoa, azterlan eta proiektu soziolinguistikoak egiteko, eta bestea, 54.481 eurokoa, argitalpen soziolinguistikoak eta hezkuntzakoak egiteko. 


Amaitzeko, honako partida hauetan inbertitu da: “Euskararen mediateka: Euskararen fonoteka eta liburutegia” (60.000 euro), Nafarroako toponimia (23.322 euro), eta partida berri bat, argitalpen eta ikus-entzunezko funtsak erosteko (18.000 euro). Era berean, beste partida batzuk ere sortu dituzte (lokalak egokitzeko lanak, altzariak, bulegoko tresneria eta tresna informatikoak).

Kudeaketa plana

Euskararen Garapenerako Zerbitzuak Nafarroako Foru Komunitateko gizarteko eta Administrazioko hainbat alderditan du eragina, esparru horietan euskara erabili, agertu eta ikas dadila bermatze aldera. 


Euskararen Sustapenerako Atalak euskara mantentzeko eta garatzeko planak egiten ditu, euskara garatzeko kultur adierazpenak eta programak sustatzen ditu, euskararen sustapenarekin zerikusia duten herritarren elkarteei sostengua ematen die, euskara hedabideetan, teknologian eta komunikazioan agertu dadin bultzatzen du, toponimia lanak egiten eta sustatzen ditu, eta bibliografia, ikus-entzunezko materialak eta mediateka bat sor daitezen sustatzen du. 

Euskarazko Prestakuntza Atalak, berriz, honako hauek bultzatzen ditu: helduek euskara ikasteko bitartekoak, kanpo lankidetza, ikaskuntzak eguneratu daitezen, eta material didaktikoak sortu eta eros daitezen.


Amaitzeko, Aholkularitza eta Ikerketarako Zerbitzuak bi atal ditu, Aholkularitzarako Atala eta Ikerketarako Atala. Lehenengoaren jarduera esparruak honako hauek dira: hizkuntza politika, txostenak eta proposamenak, Institutuaren esku-hartzeak, euskararen erabilera gizarte bizitzan, Euskaltzaindia, terminologia, eta itzulpenak. Bigarrenak, berriz, eremu urriko hizkuntzak edo eskualdeetako hizkuntzak, Nafarroako egoera soziolinguistikoa, parte-hartzea eta ikerketa, eta lanen sustapena eta argitalpena aztertzen ditu. 

